МЕШОВИТ ПАРЛАМЕНТАРЕН КОМИТЕТ - РЕПУБЛИКА МАКЕДОНИЈА и ЕВРОПСКАТА УНИЈА

Стразбур
ЗАПИСНИК
Прва работна сесија
Отворање на состанокот:

Г-дин Алојз ПЕТЕРЛЕ и г-дин Кенан ХАСИПИ, ко-претседавачи на Мешовитиот парламентарен комитет го отворија состанокот и ги поздравија присутните.  
Г-дин Алојз ПЕТЕРЛЕ изјави дека МПК ја претставува парламентарната димензија од процесот на пристапување на Република Македонија во ЕУ. Потоа двајцата ко-претседавачи ги претставија учесниците на состанокот. Тој изјави дека Европскиот парламент жали за фактот дека покрај препораката на Комисијата, Европскиот совет одлучи да не ги повтори своите одлуки од декември 2012 година. Тој изрази надеж дека ќе се пронајде решение за билатералното прашање за името меѓу Република Македонија и Грција. Покрај тоа, тој исто така изрази надеж дека сите политички партии ќе бидат застапени во Собранието, што се смета за предуслов за соработка меѓу Европскиот парламент и Собранието на РМ. Потоа, тој му даде збор на г-дин Кенан ХАСИПИ.
Г-дин Кенан ХАСИПИ изјави дека со изборот на Алојз ПЕТЕРЛЕ за претседавач на делегацијата, Европскиот парламент испрати јасна порака за својот интерес за членство на Република Македонија во ЕУ. Тој потсети дека пред една и пол година, заклучоците на МПК се усвоија  без никаква дискусија, по што беше испратено писмо до претседателот Шулц, со кое се бараше од него да се вклучи во односите меѓу ЕУ и Република Македонија.  Тој исто така изради надеж дека заедно со неговите колеги европратеници заеднички ќе придонесат за Република Македонија да стане земја членка на ЕУ. Потоа, тој ги претстави членовите на делегацијата на Република Македонија, додавајќи дека членовите на најголемата опозициска партија се отсутни.
1. Усвојување на предлогот на дневниот ред 
Предлогот на дневниот ред беше усвоен.

2. Усвојување на Записникот од 11-тиот Состанок на Мешовитиот парламентарен комитет- Република Македонија и Европската унија,  одржан на 22 – 23 мај, 2013 година во Стразбур
Предлог- записникот беше усвоен.

3. Размена на мислења со претставници на Владата на Република Македонија, на Советот на Европската унија и на Европската комисија за односите меѓу Европската унија и Република Македонија;
Г-дин Фатмир БЕСИМИ, Заменик-претседател на Владата на РМ, истакна дека проширувањето на Западен Балкан останува камен-темелник на целта на ЕУ да го опфати целиот континент. Единствената идна перспектива во која Република Македонија би можела да се смести е европската. На ова тој додаде дека целта на државата е да го стабилизира тековниот мир со воспоставување на стабилни институции, силен политички систем, демократско општество и економски просперитет. Тој истакна дека Република Македонија е посветена на својата европска агенда, иако состојбата на државата не е совршена. Тој побара поддршка од ЕУ за кандидатурата на Република Македонија за членство во ЕУ. Тој исто така зборуваше за акцискиот план изготвен од страна на владата, кој ги опфаќа слободата на изразување, меѓуетничките односи, реформите во јавната администрација, како и добрососедските односи. Ова, рече тој, ќе биде патоказот на Владата до следната фаза од процесот на пристапување во ЕУ. Тој се потсети на ставот на комесарот Хан, дека ЕУ треба да работи на квалитетот на процесот за проширување и додаде дека штом ќе започнат преговорите меѓу ЕУ и Република Македонија, ќе се зголеми квалитетот на процесот за проширување. Ја поздрави одлуката на ДПА да се врати во Собранието. Се заблагодари на Европската комисија, како и на Венециската комисија за нивните коментари во врска со уставните измени. Во однос на слободата на изразување, тој рече дека владата остварила дијалог со претставниците на медиумите. Тој, исто така, го истакна значењето на добрите и стабилни меѓуетнички односи во земјата. Покрај тоа, тој се осврна и на прашањето за независноста на судството и неселективното судство. Тој, исто така, побара од членовите на делегацијата на ЕП за поддршка на она што беше наведено во Извештајот на Европската комисија за напредокот, во која е наведено дека е потребна поддршка од лидерите на ЕУ да се олесни процесот на решавање на спорот за името со Грција. Во однос на економската состојба, тој нагласи дека Република Македонија има највисока стапка на раст во регионот. Потоа тој зборуваше за националната програма за економски реформи, која се подготвува од страна на Министерството за финансии. Тој посочи дека реформите ќе се однесуваат на прашањата на пазарот на трудот, јавните финансии и транспарентност. Тој додаде дека Република Македонија успеала да се искачи за десет места повисоко. Тој повтори дека членството во ЕУ е стратешки приоритет за земјата, но потсети дека поддршката на јавноста за процесот постепено се намалува во последните 6 години.

Г-дин Едуард ОЕР, раководител на Оддел за Западен Балкан, Европска служба за надворешно дејствување, пред сè, истакна дека процесот на проширување ќе продолжи со исто темпо и покрај тоа што нема да има нови членки кои што ќе пристапат во Унијата во текот на следните пет години. Тој додаде дека соработката меѓу двата парламенти, а особено преку МПК, може да преставува значаен придонес на процесот. Тој го покрена прашањето на недостиг на дијалог меѓу власта и опозицијата. Ова, според него, има големо влијание на односите меѓу ЕУ и Република Македонија. Освен тоа, тој истакна дека Делегацијата на ЕУ во оваа земја е во контакт со двете страни со цел да го олесни дијалогот. Во однос на добрососедските односи, тој истакна дека тоа е многу важно за понатамошен напредок на европската интеграција на Република Македонија.

Г-дин Жан-Ерик ПАКЕ, директор во ДГ за преговори за проширување при Европската Комисија, рече дека МПК игра важна улога во процесот на пристапување и има стабилни и вредни резултати во градењето мостови. Тој истакна дека Европската комисија ги поддржува стремежите на Република Македонија кон ЕУ. Потоа тој се осврна и на столбовите наведени во најновата Стратегијата за проширување, односно владеењето на правото, економското управување, јавните институции и зајакнување на демократските институции. Тој потсети дека Комисијата во 2014 година препорача отворање на поглавјата од преговорите по шести пат. Г-дин Паке, исто така, предупреди дека и покрај високото ниво на усогласеност во политичките критериуми, земјата треба да презеде одлучни активности за реформски мерки. Тој ја повика Владата на Република Македонија да преземе итни мерки за решавање на проблемите во врска со зголемувањето на политизацијата и сѐ поголемиот број недостатоци во однос на независноста на судството и слободата на изразување. Исто така, тој ги поздрави напорите спомнати од Заменикот-претседател на Владата на РМ, г-дин Бесими, вклучувајќи го и акциониот план за решавање на недостатоците идентификувани во Извештајот за напредокот. Опозициските партии имаат важна улога, која вклучува ангажман во владата и демократските институции, а владата треба да создаде услови за здрава политичка дебата и внатре и надвор од Собранието, рече тој. Покрај тоа, тој ја истакна важноста на постојаното подобрување на меѓуетничките односи. Конечно, во однос на добрососедските односи, тој посочи дека иако земјата има добри односи со своите соседи од Западен Балкан, односите со Грција и понатаму сѐ под влијание на прашањето за името.

Г-ѓа Маријана ПЕТИР, член на Европскиот парламент, потсети дека земјата веќе десет години чека да започнат преговорите. Таа тврдеше дека искуството на Хрватска во преговорите за проширување е драгоцено, поради навистина тешкиот начин на кој биле спроведени преговорите. Второ, како и Република Македонија, процесот на преговори на Хрватска бил блокиран одреден период поради нерешени прашања со соседите. Таа побара од членовите на Комисијата да земат позитивен пример од најдобрите практики на претходните земји, кои веќе биле дел од процесот на проширување, кога ќе се занимаваат со Македонија. Таа, исто така, повика на отворање на преговорите бидејќи земјата ги исполнува сите барања.
Г-ѓа Марија СПИРАКИ, член на Европскиот парламент, потсети дека официјалното име на државата за која се говори е поранешна југословенска Република Македонија, а не Македонија. Таа праша како ЕУ може да предложи точен датум на отворањето на преговорите, кога опозициските партии не се ни во Собранието.

Г-дин Антонио МИЛОШОСКИ, потпретседател на Собранието на Република Македонија, истакна дека словенечко-хрватскиот модел е нешто што треба да се земе во предвид во однос на предлагање на почетниот датум за преговори. Тој додаде дека блокирањето на процесот, со цел да се добијат отстапки не е функционално, а тоа исто така го влошува на имиџот на ЕУ. Официјалните претставници на ЕУ секогаш го истакнуваат владеењето на правото и според тоа тој ги повика ЕУ и Грција да ги почитуваат правата и обврските од Времената спогодба потпишана во 1995 година. Потоа, тој се повика на пресудата на Врховниот суд на ОН од 2011 година, која гласи дека за време на самитот на НАТО во Букурешт, Грција ги прекршила своите обврски кои произлегуваат од Времената спогодба со тоа што дала вето на членството на Република Македонија.
Г-дин Ангел ЏАМБАЗКИ, Заменик-претседавач на ЕУ Делегацијата во Мешовитиот парламентарен комитет со Република Македонија, нагласи дека Бугарија ја признава државата под името „Република Македонија“ и со ова не покажува непочитување за позицијата на Грција.
Г-дин Сергеј СТАНИШЕВ, Заменик-претседавач на ЕУ Делегацијата во Мешовитиот парламентарен комитет со Република Македонија, го искажа следниот став на неговата политичка група: процесот на проширување на ЕУ нема да се оствари без членството на земјите од Западен Балкан. Сепак, додаде тој, тековните билатерални прашања со Грција не се главната причина за стагнација на процесот на проширување; напротив, главната грижа на ЕУ е забавувањето на процесот на реформи во земјата. Тој посочи дека е важно да не се остане на ниво на декларацијата без преземање какви било мерки.

Г-ѓа Ивана МАЛЕТИЧ, член на Европскиот парламент, потсети дека самата таа била заменик на хрватскиот главен преговарач за време на процесот на преговори на Хрватска; затоа таа се стекнала со искуство во однос на тоа што се бара од страна на Комисијата. Таа, исто така, истакна дека Република Македонија е чекор понапред од другите земји од Западен Балкан, кога се споредуваат најновите извештаи за напредокот. Таа смета дека не е фер тоа што земјата сѐ уште не добила датум за почеток на преговорите. Таа тврди дека никој не може да каже дека оваа земја не ги спроведува реформите.

Г-ѓа Билјана БОРЗАН, член на Европскиот парламент, тврдеше дека постои една заедничка причина зошто членовите на МПК се среќаваат, а тоа е намерата да се приближат земјите од Западен Балкан кон ЕУ, на тој начин обезбедувајќи безбедност и стабилност во регионот. Таа го поздрави новиот пристап на Република Македонија, имено, фокусот поставен на квалитетот, а не на брзината на процесот. Таа рече дека борбата против корупција е важна бидејќи им покажува на граѓаните дека не постојат недопирливи лица во земјата. Покрај тоа, таа додаде дека, патот кон ЕУ е значаен и вреден бидејќи им овозможува на политичарите да ги оправдаат реформите. Таа потсети дека во Хрватска, реформите, особено оние поврзани со борбата против корупцијата, биле извршени под притисок од ЕУ. Таа побара од владејачката партија да ја мотивира опозицијата да се приклучи во политичкиот живот

Г-дин Иво ВАЈГЛ, известител на Европскиот парламент за Извештајот за напредокот на Европската комисија, изрази уверување дека нема да има каква било промена на официјалната политика на проширување на Унијата, и покрај изјавата на Јункер. Неприфатливо е дека Комисијата предлага отворање на преговорите веќе шест години, а Советот го блокира ова, додаде тој. Тој посочи дека земјите треба да се судат според сопствените заслуги. 
Г-дин Фатмир БЕСИМИ истакна дека речиси сите хрватски членови на МПК покажале сочувство кон Република Македонија, и дека исто така покажале почит за она што земјата го има постигнато досега. Потоа тој изјави дека земјата е подготвена да потпише спогодба со Бугарија за добрососедски односи, пријателство и соработка. Покрај тоа, тој се осврна на два примери за најдобри практики кога станува збор за билатералните спорови, имено хрватскиот пример и српско-косовскиот конфликт. Тој тврдеше дека Србија ќе започне преговори за поглавјата пред Република Македонија, иако е далеку зад Република Македонија во однос на реформите. Исто така, тој тврдеше дека ЕУ посветува поголемо внимание на настаните на глобално ниво како што се кризата во Украина, Блискиот Исток, итн., кои бараат стратешки одлуки. Тој го заврши своето излагање, изјавувајќи дека кога постојат такви загрижувачки глобални предизвици, ЕУ треба да нагласи дека малите држави од Западен Балкан не се заборавени.

Г-дин Едуард ОЕР посочи на тоа дека постои консензус дека државата треба да стане земја членка на ЕУ, иако постојат неразрешени билатерални прашања.

Г-дин Владимир ЃОРЧЕВ, пратеник при Собранието на РМ, укажа на тоа дека не е лесно да се добие препорака за отворање на преговорите шест години по ред, а шест години по ред да не се види спроведувањето на таквата одлука. Тој изјави дека посакува повторно да го засведочи ентузијазмот кон ЕУ, кој бил присутен во првата деценија од 21 век. Исто така, тој изјави дека сите земји кои станале земји членки на ЕУ по 2003 година, имале проблеми подеднакво сериозни како оние на денешните држави од Западен Балкан, но ЕУ сепак сакала да ги интегрира таквите земји. Тој го заврши своето излагање, нагласувајќи дека Република Македонија не бара повеќе од она што го добиле другите поранешни земји од проширувањето.

Г-дин Дејвид КАЛЕН, раководител на Оддел за Република Македонија, ДГ за проширување, укажа на тоа дека тековната година била тешка година за да се подготви извештај за напредокот. Извештајот за напредокот на Република Македонија за 2014 година, додаде тој, е многу искрен. Тој тврдеше дека извештајот го нагласува високото ниво на усогласување кое земјата го има постигнато. Затоа, рече тој, Комисијата препорача отворање на преговорите по шести пат. Меѓутоа, во исто време тој истакна дека имало и назадување, особено во областа на слободата на медиумите и независноста на судството. Тој, исто така, се осврна и на отсуство на дијалог помеѓу власта и опозицијата, прашање кое на кое треба да се осврне. Исто така, тој ги поздрави забелешките на г-дин Бесими по однос на претстојната Оценска мисија на Европската комисија.

Г-ѓа Силвана БОНЕВА, пратеник при Собрание на РМ, го изрази своето незадоволство по улогата на Европа како пожарникар во секоја тензична ситуација, и изјави дека ЕУ треба превентивно да делува во сите земји кои се стремат да станат членови на Европскиот парламент. Граѓаните на Република Македонија сега имаат помалку доверба во Европската правда, изјави таа. Таа тврди дека поради тоа што народот на Република Македонија смета дека НАТО и ЕУ ќе донесат мир и стабилност во регионот, членството претставува заедничка цел која ги обединува сите граѓани. Таа изјави дека билатералните прашања треба да се решаваат на билатерална основа и дека ЕУ треба да се занимава само со способноста на земјата да ги задоволи критериумите од Копенхаген. Покрај тоа, таа тврди дека ЕУ создала невидливи критериуми за решавање на билатералниот спор со Република Грција. Таа истакна дека нејзината земја не бара ништо повеќе од она што го добиле другите земји, дел од процесот на проширување на ЕУ. Потоа таа потсети дека не целата опозиција е отсутна во Собранието на  Република Македонија. На крај, таа заклучи дека МПК треба да ја испрати следната порака: мирот, стабилноста и безбедноста во земјата, како и во регионот сѐ од најголема важност. Исто така, МПК треба да ја поттикне опозицијата да ги артикулира своите политики во рамките на институциите, а не на улица.

Говорници по оваа точка:  
Г-дин Фатмир Бесими, г-дин Едуард Оер, г-дин Жан-Ерик ПАКЕ, г-ѓа Маријана ПЕТИР, г-ѓа Марија СПИРАКИ, г-дин Антонио МИЛОШОСКИ, г-дин  Ангел ЏАМБАЗКИ, г-дин Сергеј СТАНИШЕВ, г-ѓа Ивана МАЛЕТИЧ, г-ѓа Билјана БОРЗАН, г-дин Иво ВАЈГЛ,  г-дин Владимир ЃОРЧЕВ, г-дин Дејвид КАЛЕН, г-ѓа Силвана БОНЕВА.
4. Политичката ситуација по предвремените парламентарни избори во 2014 година
Г-дин Сергеј СТАНИШЕВ рече дека самиот факт дека состанокот на МПК се одвива, покажува посветеност на односите ЕУ-Република Македонија од страна на Европскиот парламент. Тогаш тој призна дека секое проширување станува сѐ потешко, и за ЕУ ​​и за државата-кандидат. Во однос на слободата на печатот, тој се осврна на извештајот на ОБСЕ, кој покажа дека медиумите се многу пристрасни во корист на владејачката партија. Тој истакна дека владејачката партија е одговорна за воспоставување на канали за дијалог со опозицијата. Тој спомена пет услови од страна на опозицијата, имено, формирање на техничка влада, одвојување на партијата од државата, подобра регулација на медиумите, допрецизирање на изборното законодавство и спроведување на попис за да се утврди точниот број на гласачи. Тој додаде дека е возможно да се најде заедничко решение за овие прашања, иако владејачката партија не мора да ги прифати сите овие барања. На крајот од своето излагање тој изјави Бугарија секогаш покажувала почит кон Република Македонија.

Г-дин Антонио МИЛОШОСКИ говореше за белгискиот посредник меѓу владата и опозицијата, кој работи за доближување на двете страни. Поставувањето на техничка влада и игнорирањето на изборот направен од народот, само поради тоа што раководството на опозицијата не е задоволно од сегашната влада, не е прифатливо.

Г-дин  Ангел ЏАМБАЗКИ тврдеше дека европската интеграција е единствениот начин да се залечат раните од минатото. Тој предложи дека државата и понатаму има комунистички менталитет кон Бугарија. Тој се согласи со г-дин Милошоски по однос на купувањето гласови. Тој додаде дека само преку европската интеграција Република Македонија може да ги надмине проблемите во врска со владеењето на правото. Конечно, тој ја изрази поддршката на ЕУ во процесот на реформи во земјата.

Г-дин Беким ФАЗЛИУ, пратеник при Собранието на РМ, ја повика Владата на Република Македонија да вложи дополнителни напори кога станува збор за процесот на пристапување во ЕУ. Тој изрази противење на неговата партија на Владата во однос на меѓуетничките односи и економската политика. Сепак, тој призна дека опозицијата е делумно одговорна за ова. Тој тврдеше дека би било многу полесно да се спроведат реформите доколку започнат преговорите.

Г-дин Кенан ХАСИПИ изјави дека го почитува ставот на членовите на Европскиот парламент дека не треба да има состанок во отсуство на пратениците од опозицијата, но таквата одлука се носи во заеднички договор со членовите на МКП од Република Македонија, врз основа на принципот на еднаквост. Исто така истакна дека, доколку целта на МПК е да се доближи Република Македонија до ЕУ, тогаш мора да преовладуваат позитивни сигнали.
Говорници по оваа точка:  
Г-дин Беким ФАЗЛИУ, г-дин Ангел ЏАМБАЗКИ, г-дин Антонио МИЛОШОСКИ, г-дин Сергеј СТАНИШЕВ, г-дин Кенан ХАСИПИ.

Втора работна сесија
5. Владеењето на правото, реформите во областа на судството и јавната администрација, борбата против корупцијата 
Г-дин Ангел ЏАМБАЗКИ говореше за апсењето на новинарот Љубе Бошкоски, случајот кој го покрена грижи во врска со човековите права. Тој исто така го истакна високото ниво на непотизам што постои во јавниот сектор. Освен тоа, тој се пожали дека јавната администрација станала партиска. Тој изрази загриженост во врска со граѓаните на Република Македонија кои се борат за Исламската држава.
Г-дин Кенан ХАСИПИ истакна дека Република Македонија има стратешки пристап кон процесот на реформите во целина. Откако владата ќе ги заврши овие реформи, тој нагласи дека, случаите на корупција и неправилни судски постапки ќе се сведат на минимум. Во врска со судските реформи, тој истакна дека со помош на Комисијата, Владата изготви извештај за поддршка на реформите во судството, како и дека ќе има помош за реформите од ИПА. Во поглед на професионализацијата на судството, рече тој, владата тековно одржува обуки за кандидатите за судии и јавни обвинители. Владата, исто така, презема мерки против корупцијата. Во врска со случајот на Бошкоски, споменат од г-дин Џамбазки, тој изјави дека Љубе Бошкоски е приведен во моментот кога примал кеш пари за изборната кампања. Во однос на исламскиот екстремизам, тој истакна дека во Република Македонија не постојат центри за регрутирање, иако тоа не значи дека треба да се исклучат поединечните случаи.
Г-дин Алојз ПЕТЕРЛЕ укажа на тоа дека корупцијата постои во секоја земја, но степенот на корупција се разликува од земја до земја. Исто така, тој тврдеше дека корупцијата е последица на слабостите во владеењето на правото. Тој ги поздрави мерките најавени од заменик-премиерот. Покрај тоа, тој посака терминот „зголемена загриженост“ да исчезне од извештаите за напредокот на Европската комисија. Според него, единствениот начин да се овозможи ова е да се постигнат веродостојни резултати во областа на борбата против корупцијата. Сепак, предупреди тој, промената нема да се случи преку ноќ.
Г-дин Дејвид КАЛЕН истакна дека судиите и обвинителите во земјата се компетентни, но Комисијата би сакала да увиди дека пресудите се доследни и дека принципите на Европскиот суд за човекови права се применети во сите одлуки. Исто така, Комисијата очекува Република Македонија да развие назначување на судии и обвинители, засновано на заслуги. Што се однесува до корупцијата, тој тврдеше дека постојат итни мерки кои треба да се преземат.
Говорници по оваа точка:  
Г-дин  Ангел ЏАМБАЗКИ, г-дин Кенан ХАСИПИ, г-дин Алојз ПЕТЕРЛЕ, г-дин Дејвид КАЛЕН.

6. Слобода на изразување и медиуми
Г-дин Ангел ЏАМБАЗКИ истакна дека има значителен пад на слободата на медиумите во 2013 година, според Извештајот на Репортери без граници. Тој истакна дека иако со Уставот на Република Македонија се гарантира слободата на изразување, ова основно право е под знак прашалник. Тој, исто така, се осврна и на финансирањето на медиумите, каде што не постојат јасни правила.

Г-дин Антонио МИЛОШОСКИ тврдеше дека г-дин Џамбазки селективно го употребил рангирањето на слободата на медиумите. Тој ги потсети членовите на комитетот дека Република Македонија значително се искачи на Индексот на перцепција на корупцијата на Транспаренси Интернешнел. На ова тој додаде дека Република Македонија не се разликува од своите соседи во однос на слободата на медиумите. 
Говорници по оваа точка:  
Г-дин  Ангел ЏАМБАЗКИ, г-дин Антонио МИЛОШОСКИ.

7. Добрососедски односи и регионалната соработка во контекст ПСЈИЕ 
Г-ѓа Марија СПИРАКИ изјави дека главниот проблем во врска со застојот во процесот на пристапување на земјата не е поради билатералните проблеми со Грција, туку поради степенот на усогласеност со критериумите од Копенхаген. Додека Грција презеде значајни чекори во врска со спорот за името, Република Македонија не успеа да го стори тоа. Таа рече дека постои добра волја за да се оди напред од страната на Грција. Таа изрази желба да добие подеднаква добра волја од страна на Република Македонија.

Г-дин Артан ГРУБИ, пратеник при Собрание на РМ, се согласи со претставниците од Комисијата дека добрососедските односи сѐ од суштинско значење за интеграција на Република Македонија во ЕУ. Тој, исто така, ги поздрави забелешките на г-ѓа Спираки за добрата волја на Грција да започне директни преговори со земјата. Тој изрази добра волја и од страна на Скопје. Тој ги праша членовите на комитетот и претставниците на Комисијата дали назадувањето во реформскиот процес била вистинската причина зошто Република Македонија не е член на НАТО и зошто не започнале преговорите за членство во ЕУ. Тој изјави увереност дека веднаш штом се постигне заедничко решение за спорот со името, на Република Македонија веднаш ќе ѝ биде доделено членство во НАТО, како и датум за почеток на преговорите со ЕУ. Во однос на Косово, тој изјави дека владата би сакала да види стабилна држава на Косово, откако е постигнат договор меѓу двете најголеми политички партии. Покрај тоа, тој рече дека Косово е меѓу првите 20 трговски партнери на неговата земја. Тој исто така рече дека Владата се стреми да воведе патување од едната во другата земја, и обратно, без пасоши за граѓаните, да воспостави заедничка царина и да се изгради нов пат од Скопје до Приштина, со цел да се зајакнат билатералните односи. Што се однесува на односите со Албанија, исто така, истакна дека односите се многу добри. Покрај тоа, двете влади работат на изградба на Паневропскиот коридор VIII меѓу Скопје и Драч, кој ќе создаде алтернатива на солунското пристаниште за трговските активности во земјата. Тој, исто така, истакна дека Владата на Република Македонија се залага за заедничка контрола на границата со Албанија. За Бугарија, нагласи дека постои заеднички интерес со бугарските членови на Европскиот парламент. Во однос на односите со Грција, тој нагласи дека дијалогот е во тек и рече дека неговата земја е подготвена да се вклучи во дијалог со цел да се најде заемно прифатливо решение. Тој го повтори своето уверување дека спорот со името е единствената пречка за членството на земјата во НАТО. Тој побара ЕУ да ѝ додели на Република Македонија датум за почеток на преговорите, а потоа сите прашања поврзани со корупцијата, владеењето на правото и слободата на медиумите да бидат решени во текот на преговорите. На самиот крај, тој изјави дека НАТО и ЕУ немаат алтернативни предлози за Република Македонија, при што ЕУ има одговорност да додели датум за почеток на преговорите. 
Г-дин Антонио МИЛОШОСКИ предложи да се апелира до владите на Република Македонија и Грција за спроведување на пресудата на Меѓународниот суд на правдата во врска со спорот за името. Тој ги повика на зајакнување на односите меѓу граѓаните на двете земји. Тој најави воведување на часови по грчки јазик во училиштата од пограничните градови на Република Македонија. И на крај, тој предложи наскоро да се организира заедничка владина седница со грчката Влада.

Г-дин Владимир ЃОРЧЕВ зборуваше за транспортните врски со соседните земји. Тој го спомена големиот проект за автопат, кој ќе ги поврзува Грција и неговата земја. Тој потсети дека автопатот меѓу Скопје и Србија е завршен. Тој истакна дека има потреба од повеќе гранични премини со Бугарија. Додаде дека оваа година се планира да започне нов проект за железница помеѓу Грција и Република Македонија. Исто така, тој истакна дека Грција е главна дестинација за туристите од Република Македонија, а голем број Грци ја посетуваат неговата земја поради различни причини. Тој тврдеше дека ниту една земја нема право да наметне одредено име на друга држава и дека секоја држава мора да има право да го определи своето сопствено официјално име.

Г-ѓа Силвана БОНЕВА нагласи дека треба да се одржува дијалогот со грчката страна. Таа потврди дека во Република Македонија секогаш постоела добра волја за да се напредува со дијалогот, со цел да се најде решение за спорот со името. Покрај тоа, таа забележа дека МПК е единствената платформа каде каде грчките членови на европскиот парламент и пратениците од Собранието на РМ се среќаваат. Таа потсети дека и покрај тековните правни постапки на меѓународно ниво, грчката страна одбива да се сретне функционери на Република Македонија. Покрај тоа, единствениот парламент со кој Република Македонија нема комуникација е оној на Република Грција, истакна таа.

Г-дин Алојз ПЕТЕРЛЕ изјави дека ја очекувал оваа дискусија. Тој ја истакна важноста на добрата волја на двете страни, со што ќе се дојде до решение. Тој ја поздрави согласноста на Република Македонија да седне на маса и да преговара за своето име, што го опиша како голема отстапка. Европската идеја не го негира националниот суверенитет, независност и колективните идентитети, заклучи тој.

Г-дин Ангел ЏАМБАЗКИ тврдеше дека секој вид на конфликт меѓу Грција и Република Македонија дополнително го отежнува доаѓањето до решение за спорот со името. Тој тврдеше дека единствениот начин да се обезбеди стабилност и безбедност на Балканот е Република Македонија да добие членство во ЕУ и НАТО. Исто така, тој ѝ честиташе на земјата, која постигна значителен напредок во инфраструктурните проекти.
Г-ѓа Марија СПИРАКИ го поздрави придонесот кон дебатата од г-дин Петерле. Таа потсети дека главната пречка за пристапувањето на Република Македонија кон ЕУ се Копенхашките критериуми. Таа истакна дека ако г-дин Милошоски е навистина заинтересиран за воведување на мерки со меки политики, прво треба да разговара со своите колеги во Бугарија, затоа што тие имаат поголеми проблеми од Грција, кога станува збор за интеракции на општествено ниво. Таа повтори дека очекува добра волја од страна на Република Македонија.

Г-дин Кенан ХАСИПИ тврдеше дека во текот на дебатата имало промени на главните ставови, што нема да помогне во решавањето на спорот за името. Првата промена, рече тој, е тврдењето дека критериумите од Копенхаген се најголемите пречки за почеток на преговорите за членство. Тој потсети на препораката на Комисијата дека Република Македонија ги исполнила критериумите од Копенхаген. Втората промена е прашањето на отстапки, рече тој. Единствената отстапка некогаш направена од страна на грчката влада, во врска со спорот за името, е да се договорат за споменувањето на „Македонија“ во привремената референца, тврди тој, додека Република Македонија го смени своето знаме, како и својот устав по инсистирање на Грција. Трета промена забележана од него беше ставот на повеќе од сто земји во случај на erga omnes (заедничко) решение, што веќе ја признале државата во согласност со нејзиното уставно име. Тој додаде дека првиот приоритет треба да биде безбедноста и стабилноста во регионот, како и перспективата на Република Македонија во НАТО и во ЕУ.

Говорници по оваа точка:  
Г-ѓа Марија СПИРАКИ, г-дин Артан ГРУБИ, г-дин Антонио МИЛОШОСКИ, г-дин Владимир ЃОРЧЕВ, г-ѓа Силвана БОНЕВА, г-дин Алојз ПЕТЕРЛЕ, г-дин  Ангел ЏАМБАЗКИ, г-дин Кенан ХАСИПИ.

8. Економски и финансиски развој
Г-ѓа Ивана МАЛЕТИЧ, член на Европскиот парламент, го пофали значителното зголемување на БДП на Република Македонија. Таа потсети дека Комисијата во својот Извештај за напредокот од 2014 година, го нагласи подобрувањето во економијата, особено во Поглавје 17 на правото на ЕУ. Таа рече дека инвестициите треба да се комбинираат со реформите. Таа истакна дека Поглавјето 32 е многу важно во однос на борбата против корупцијата. Таа ја спореди земјата со Хрватска, каде развојот во оваа област е многу бавен. Што се однесува на Поглавје 22, таа истакна дека подготвителните активности за користење на ИПА фондовите се на добар пат. Таа додаде дека почетокот на разговорите за пристапување ќе биде уште еден поттик за понатамошен развој во областа на економијата. Таа потоа ја повика Грција да ја промени својата политика кон Република Македонија. Во однос на правата на Бугарите во земјата, таа тврди дека Хрватска не го блокираше почетокот на преговорите, со образложение дека правата на Хрватите во Србија не се признати.

Г-ѓа Силвана БОНЕВА ги наведене бројките кои се однесуваат на економскиот раст во земјата. Во однос на монетарната политика, таа истакна дека Владата се фокусира на одржување на стабилен девизен курс. Згора на тоа, иако се зголеми долгот на Владата, истакна таа, сѐ уште претставува 39% од БДП.

Г-дин  Ангел ЏАМБАЗКИ истакна дека државата прави напори за стабилизирање на економијата. Од друга страна, нивото на невработеноста на младите, како и структурната невработеност се големи проблеми, рече тој.

Г-дин Алојз ПЕТЕРЛЕ изјави дека отворањето на преговорите ќе биде многу подобро за Македонија, отколку ситуацијата на статус кво. 
Говорници по оваа точка:  
Г-ѓа Ивана МАЛЕТИЧ, г-дин Алојз ПЕТЕРЛЕ, г-дин  Ангел ЏАМБАЗКИ, г-ѓа Силвана БОНЕВА.
9. Други прашања
Нема.

10. Датум и место на 13-тиот состанок на Мешовитиот парламентарен комитет- Република Македонија и Европската унија 
Беше донесена одлука дека следниот состанок на МПК ќе се одржи на 17 или 18 март, 2015 година, во Скопје.
Учесници од Република Македонија
Собраниска делегација:

Г-дин Кенан ХАСИПИ, (ДПТ) МПК Ко-преседавач
Г-дин Артан ГРУБИ, (ДУИ), МПК Заменик Ко-преседавач
Г-дин Антонио МИЛОШОСКИ, (ВМРО-ДПМНЕ) Потпретседател на Собранието на Република Македонија 
Г-ѓа Силвана Бонева (ВМРО-ДПМНЕ), Член
Г-дин Владимир Ѓорчев, (ВМРО-ДПМНЕ), Член
Г-дин Беким Фазлиу (ДПА), Член
--------

Г-ѓа Ана Качакова, Секретаријат на МПК

Г-ѓа Маријана Опашинова Шундовска, Секретаријат на МПК
---------

Г-дин Фатмир Бесими, Заменик Претседател на Владата на РМ
Г-дин Андреј А. Лепавцов, Амбасадор, Постојана мисија на Република Македонија при ЕУ
Г-ѓа Ана Блажеска, Прв секретар, Постојана мисија на Република Македонија при ЕУ
Г-дин Мусли Абдија, Шеф на кабинетот на Заменикот Претседател на Владата на РМ
Г-дин Сељадин Џезаири, Советник на Заменикот претседател на Владата на РМ
Членови на Европски парламент
Г-дин Алојз Петерле, Претседавач
Г-дин Сергеј Станишев, 1 Заменик-претседавач 
Г-дин Ангел Џамбазки, 2 Заменик-претседавач 
Г-дин Иво Вајгл, Известител
Г-ѓа Ивана Малетич
Г-ѓа Маријана Петир
Г-ѓа Марија Спираки
Г-ѓа Билјана Борзан
Г-дин Туне Келам, заменик
Г-дин Андреј Ковачев, заменик
Г-дин Норберт Линс, заменик
Г-дин Жозеп Марија Терикабрас, заменик
Г-дин Елефтериос Синадинос, заменик
Други европски институции 
Г-дин Жан-Ерик Паке, Европски совет
Г-дин Дејвид Кален, Европски совет
Г-дин Едуард Оер, Европска служба за надворешно дејствување 
Секретаријат 
Г-ѓа Аушра Ракштелите, Администратор
Г-ѓа Маријан Лорентцен, Асистент

